
   Мĕн чухлĕ çăлтăр тӳпере!

Çак çăлтăрсем ман ĕмĕтре.

Пĕррехинче пĕр тĕлĕкре

Пулса эп куртăм пĕлĕтре.



Чăнах-ши ку, е чăн та мар, 

Ман айăмри йăмра капмар.

Йăмра тăрăх ута-ута

Эп тӳпере-çке, тупата.



Эп вĕçрĕм çăлтăрсем патне,

Кунта тĕнче ытла хитре!

Хуркайăк тăкнă тет тĕкне,

Халь çав çулпа эп вĕçевре.



«Кĕвентепе тăрать сар хĕр.

Уйăх çинче эс пĕртен-пĕр,

Ытла чипер, ытла ĕлккен, 

Илемӳпе йăлтах ĕнтен».



Ак Алтăр çăлтăр, Шурăмпуç.

«Ну, тусăм, халь куçна эс уç».

Ларатăп эп йăмра çинче, 

Йĕри-тавра тăван тĕнче.



Ак тăван килĕм, сад пахчи,

Кил умĕнче ачи-пăчи

Шавлать, вылять пур кăмăлтан.

Тăван ял-йыш, кил-йыш пуртан.

  